
Përmbledhje e panairit

ndërkombëtar të Ndërtimtarisë, Energjisë,


Makinerisë dhe Sigurisë EXPOKOS 2025 

Organizator: CEO – Congress and Event Organization 



Panairi i Ndërtimtarisë, Energjisë, Makinerisë dhe Sigurisë EXPOKOS 2025 shënoi 
edicionin e tij të 24-të me një pjesëmarrje rekord të bizneseve, vizitorëve dhe 
përfaqësuesve diplomatikë nga më shumë se 10 shtete. 

EXPOKOS vazhdon të jetë platforma kryesore në Kosovë dhe rajon për promovimin e 
sektorëve kyç të zhvillimit ekonomik. 

� Mbi 100 kompani ekspozuese nga Kosova, 
rajoni dhe Evrop�

� Mijëra vizitorë profesionalë nga fusha të 
ndryshme të ndërtimtarisë, industrisë dhe 
teknologjis�

� Prezantim i teknologjive të reja, 
makinerive dhe materialeve ndërtimor�

� Aktivitetet paralele si panele diskutimi 
dhe punëtori tematik�

� Pjesëmarrja e mediave dhe përfaqësuesve 
diplomatikë nga SHBA, BE dhe rajon�

� Kontakte të reja afariste, bashkëpunime 
dhe promovim i inovacionit industrial 

CEREMONIA 
E HAPJES 

Ceremonia e hapjes së EPOKOS 2025 mblodhi figura kyçe institucionale, 
ambasadorë dhe përfaqësues të bizneseve, duke theksuar rëndësinë e këtij eventi 
për zhvillimin ekonomik të vendit.

Z. Bekim Xhafa, CEO i Congress & Event 
Organization, theksoi se ky edicion i 24-të 
reflekton dy dekada përkushtimi të 
vazhdueshëm për ndërtimin e një 
platforme të qëndrueshme të bizneseve 
në Kosovë dhe rajon.

Znj. Rozeta Hajdari, Ministre e 
Industrisë, Ndërmarrësisë dhe Tregtisë: 



“EXPOKOS është një platformë që 
bashkon biznese shumë të suksesshme… 
për të prezantuar zhvillimet më të fundit 
në industri dhe për të fuqizuar industrinë 
në vend, rajon dhe më gjerë.” 

Ambasadori i Republikës së Shqipërisë 
në Kosovë, z. Petrit Malaj, gjithashtu 
mori pjesë në ceremoninë e hapjes dhe 
përshëndeti të pranishmit, duke theksuar 
rëndësinë e bashkëpunimit ekonomik 
dhe tregtar midis dy vendeve tona. Ai 
shprehu mbështetje për iniciativat që 
forcojnë lidhjet mes bizneseve shqiptare 
në rajon dhe përtej. 

Në ceremoninë zyrtare të hapjes morën pjesë edhe përfaqësues diplomatikë dhe 
institucionalë të rëndësishëm, të cilët theksuan rëndësinë e EXPOKOS si një 
platformë ndërkombëtare për bashkëpunim ekonomik, tregtar dhe teknologjik, stafi 
diplomatik gjatë vizitës në panairin Expokos vizituan stendat e ekspozueseve duke i 
takuar te gjithë personalisht. 

Kjo prani e nivelit të lartë konfirmoi interesin ndërkombëtar për zhvillimin industrial 
dhe potencialin ekonomik të Kosovës. 

Përfaqësuesit e ambasadave që vizituan panairin EXPOKOS 

Ambasada e Republikës 
së Shqipërisë në Kosovë
Z. Petrit Malaj, Ambasador

Ambasada e Shteteve të 
Bashkuara në Prishtinë
Znj. Rama Muhammed, Zyrtare Komerciale  
Z. Blond Gerqari, Këshilltar Komercial

Ambasada e Mbretërisë së 
Holandës
Z. Ivan Iliev, Zyrtar Rajonal

për Ekonomi dhe Tregti

Ambasada e Republikës 
Çeke
Znj. Teuta Besevic, Sektori Ekonomik

Ambasada e Republikës 
së Sllovenisë
Z. Ivan Iliev, Zyrtar Rajonal për Ekonomi 
dhe Tregti

Ambasada e Republikës 
së Kroacisë
Dr. Nedjeljko Špilek, Zëvendëskryetar i 
Misionit për sektorin ekonomik



ATMOSFERA 
E PANAIRIT

Panairi EXPOKOS 2025 mirëpriti mijëra 
vizitorë, përfshirë profesionistë, 
përfaqësues të institucioneve, studentë 
dhe qytetarë të interesuar për zhvillimet 
më të fundit në ndërtimtari, energji dhe 
teknologji.  
  
Stendat e mbi 100 kompanive 
pjesëmarrëse nga Kosova, Shqipëria, 
Maqedonia e Veriut, Kroacia, Italia, 
Austria, Gjermania ofruan një hapësirë 
dinamike për komunikim të 
drejtpërdrejtë, demonstrime produktesh 
dhe rrjetëzim profesional. 

Vizitorët përbëheshin nga profesionistë 
të sektorëve të ndërtimit, arkitektë, 
inxhinierë, investitorë, përfaqësues 
kompanish ndërkombëtare, studentë të 
fushave teknike, si dhe qytetarë të 
interesuar për risitë në këto industri.

Interesi i madh nga vizitorët dhe blerësit e huaj solli kontakte të reja dhe 
bashkëpunime të mundshme afariste. Pjesëmarrja e madhe konfirmoi rolin e 
EXPOKOS si një nga ngjarjet më të vizituara dhe me ndikim në vend dhe rajon. 

EXPOKOS shërbeu si pikëtakim për:�

� Biznese që kërkojnë të zgjerojnë bashkëpunimet dhe praninë në tre�

� Profesionistë të interesuar për inovacionet në makineri industriale dhe materiale 
ndërtimor�

� Studentë dhe të rinj që kërkojnë informacione dhe mundësi në fusha teknike 

SEKTORET KRYESORE TË 
KOMPANIVE EKSPOZUESE 

NË PANAIRIN EXPOKOS 2025 

Industria ndërtimore 
dhe industria e pajisjeve 

� Prodhues të blloqeve ndërtimore, 
materialeve ndërtimore, kulmeve dhe 
hidroizolimev�

� Kompani ndërtimi, investitorë nga 
Kosova dhe Shqipëri�

� Ofrues të skelave, vinçave (mbi 5 ton), 
paletave dhe makinerive të ndërtimi�

� Prodhues dhe tregtarë të veglave të 
ndërtimit dhe kopshtarisë 

Energjia dhe mjedisi 

� Kompani nga sektori i energjisë 
elektrike dhe solare�

� Pajisje për ngrohje me karbon, bojlerë 
dhe panele solare, bateri "storage" 
dhe mbushës për vetura elektrike�

� Furnizues të gjeneratorëve industrial 
dhe shërbime mirëmbajtjeje 

Produkte dhe shërbime të 
specializuara 

� Aparatura industriale, kontejnerë dhe 
pajisje për këmbim të nxehtësisë�

� Parket, llaminat dhe panele akustike�

� Produkte për siguri dhe mbrojtje në 
punë�

� Izolime termike dhe rrjete sanitare�

� Pajisje dhe shërbime për instalim GPS 
për automjete, autobusë dhe 
makineri�

� Përpunim guri dhe industri druri 

Teknologji industriale 
dhe automatizim 

� Sisteme për automatizim industrial 
dhe robotikë�

� Pajisje kundër zjarrit me teknologji 
automatike�

� Zgjidhje për kabllime, instalime 
teknike dhe sisteme magazinimi�

� Shirita ngjitës industrialë dhe 
produkte streç, silikon, sprej dhe furça 
ngjyrosjeje 

AKTIVITETET 
PARALELE

Përmbajtja dhe Aktivitetet

Përveç ekspozitës, EXPOKOS 2025 ofroi një sere aktivitetesh interaktive dhe 
përmbajtjesore që pasuruan përvojën e pjesëmarrësve dhe nxorën në pah rolin e 
panairit si platformë për dialog profesional dhe prezantim teknologjik. 

Fire Destroyer – Prezantim Teknologjik

Një nga momentet më të veçanta ishte prezantimi i teknologjisë inovative për 
parandalimin dhe kontrollin automatik të zjarrit nga kompania Fire Destroyer.



Folësit z. Marko Germovšek dhe z. Durim Sheremeti prezantuan produkte që 
veprojnë automatikisht pa ndërhyrjen e njeriut, duke sjellë një qasje të re në sigurinë 
kundër zjarrit në ambiente industriale dhe rezidenciale. 

Arsimi Dual në Kosovë – GIZ Kosova

Përfaqësues nga GIZ Kosova prezantuan sistemin e arsimit dual si një model efektiv 
që kombinon teorinë në shkolla me praktikën në kompani reale. U theksuan 
përfitimet për kompanitë dhe të rinjtë, si dhe roli kyç që sektori privat ka në 
zhvillimin e këtij modeli në Kosovë. 

Paneli: E Ardhmja e Gjelbër - 
Sfidat dhe Mundësitë

Paneli u fokusua në tranzicionin drejt një 
ekonomie të gjelbër, sfidat mjedisore 
dhe mundësitë për inovacion.



Me moderim nga z. Bekim Kastrati 
(Drejtor i Odës Ekonomike Britanike në 
Kosovë), paneli solli në një tavolinë të 
përbashkët përfaqësues nga Solariss, 
Yıldırım Group, Toka Management, 
MPDO dhe ELEN. Temat kryesore 
përfshinë energjinë e pastër, certifikatat 
e karbonit, dhe teknologjitë e riciklimit.

Zona Pitch & Networking

Startup-e dhe ndërmarrje të reja nga 
Kosova prezantuan projektet dhe 
produktet e tyre para partnerëve të 
mundshëm, investitorëve dhe 
përfaqësuesve ndërkombëtarë.



Përmes platformës B2B të panairit, u 
realizuan mbi 200 takime biznesi të 
strukturuara, duke krijuar lidhje të reja 
dhe duke hapur mundësi konkrete 
bashkëpunimi.



PARTNERITETET DHE 
BASHKËPUNIMET E 

KRIJUARA 

Gjatë panairit u zhvilluan shumë 
takime B2B, u krijuan lidhje të reja 
afariste dhe u identifikuan 
mundësi konkrete për 
bashkëpunim ndërkombëtar në 
fushën e ndërtimit, energjisë, 
teknologjisë dhe industrisë.

EXPOKOS 2025 shërbeu si platform�

� Kompanitë vendore u lidhën me furnitorë, investitorë dhe shpërndarës 
ndërkombëtar�

� U diskutuan partneritete strategjike mes bizneseve rajonal�

� U eksploruan mundësitë për projekte të përbashkëta dhe investime ndërkufitare



Shumë pjesëmarrës vlerësuan rëndësinë e panairit për krijimin e lidhjeve afatgjata 
dhe hapjen e kanaleve të reja bashkëpunimi. 

Përshtypjes e 
ekspozueseve për 

Panairin AGROKOS 

Z. Oligert Plaka
IZO Group

Duke qenë se në Kosovë jemi një 
kompani e re, shpresojmë të krijojmë 
kontakte të reja dhe të tregojmë 
punimet tona. Shpresojmë të jemi sa 
më gjatë prezent në Kosovë.

Z. Arnold Pulaj
Arnold SH.P.K.

Kemi vendosur të marrim pjesë në 
panair me qëllim që të zgjerojmë 
tregun e shitjeve, pasi mendojmë që 
Kosova dhe Shqipëria janë shumë 
afër dhe kanë shumë mundësi për 
bashkëpunim.

Z. Artur Hasanaj
Kosova Legna Group

Pasi që është njëri prej panaireve më 
të mëdha që organizohet në Kosovë 
dhe ka një game të gjerë të 
produkteve, kemi pasur nevojë të 
informojmë edhe pjesën tjetër të 
panairit se edhe ne kemi një produkt 
shumë të mirë.

Z. Naim Avdiju
Alb Fix

Mendoj që është kënaqësi të marrim 
pjesë në këtë panair, i cili është më i 
madhi në Kosovë, dhe besojmë që do 
të krijojmë kontakte të ndryshme me 
kompani ndërtimi në fusha të 
ndryshme.

Znj. Marigona Syla
Eco Swiss

Produktet tona janë kryesisht të 
dedikuara për eksport – në Gjermani 
dhe Zvicër. Sot kemi ardhur për ta 
prezantuar produktin tonë në panairin 
EXPOKOS, dhe besoj që do ta gjejë 
vendin e vet edhe në Kosovë.

Znj. Keiti Martiri
KEAD

Këtë vit vendosëm të vijmë në 
Panairin e Kosovës si një mundësi e 
mirë për të krijuar ura lidhëse për 
biznese të ndryshme në Kosovë.

Z. Betim Krasniqi
Fabrika e Gurit

Në panairin EXPOKOS kemi vendosur të 
marrim pjesë për arsye se e kemi parë si një 
mundësi për të takuar vizitorë dhe me ju 
tregu atyre produktet tona, dhe që ata të 
shohin se jemi të aftë me punu – pse jo – 
edhe me bashkëpunu me ta në të 
ardhmen, duke krijuar kështu mundësi të 
reja bashkëpunimi.

Z. Gynej Pirqi
GM Technik Group

Në EXPOKOS presim vizitorë ndertimit të 
na vizitojnë këtu, të shohin elementet që i 
kemi dhe çfarë produktesh ofrojmë, sepse 
produktet gjermane janë cilësi për të 
ardhmen.

Z. Renat Dedaj
Umbo SH.P.K.

Në panair kemi ardhur sepse është panairi 
më i madh që organizohet tash e 24 vite, 
dhe e kemi parë si një mundësi të madhe 
për të krijuar kontakte të reja. Meqë jemi 
një kompani në rritje, besojmë që kjo është 
një mundësi shumë e mirë për t’u njohur 
me kompani të tjera dhe për të zgjeruar 
rrjetin tonë të bashkëpunimeve.

Z.Jeton Rexhepi
UNITED STEEL L.L.C.

Në EXPOKOS jemi shumë të kënaqur, 
sepse kemi pasur shumë vizitorë, kontakte 
me përfaqësues të bizneseve, me 
studentë, me profesorë – jashtë 
pritshmërive.



Ishte edhe Ministrja në vizitë, ishin 
delegacione të ambasadorëve të 
Shqipërisë, Kroacisë, etj.

Z. Musa Smakaj Ymer Miftari
Zilonis

Pjesëmarrja në panair na ka ndihmuar të 
kuptojmë më mirë tregun vendor dhe 
interesimin për produktet tona të 
ndërtimit.

Jemi të kënaqur me organizimin dhe me 
cilësinë e vizitorëve.

Z. Agim Kuleta
Unioni i Bizneseve Shqiptaro–Gjermane

Panairin e shohim si një mundësi të madhe, për çka edhe e falënderojmë kompaninë CEO që e 
ka bërë këtë organizim dhe z. Bekim Xhafa. Konsiderojmë që kjo është një mundësi shumë e 
mirë për të takuar biznese.



Ne vetëm për një kohë të shkurtër tashmë kemi takuar disa biznese dhe kemi krijuar kontakte të 
cilët janë të interesuar të bashkëpunojnë dhe të bashkohen me Unionin. Dhe këtu e shoh si një 
mundësi të mirë për të gjitha bizneset që t’i shfrytëzojnë këto panaire, t’i vizitojnë apo të marrin 
pjesë edhe vetë me stendat e tyre.

Fral2000

Përmes EXPOKOS presim të zgjerohemi 
akoma më shumë, pasi kemi 20 vite në treg 
dhe kemi krijuar besueshmërinë e 
klientëve.

Z. Alban
Kosova Motors Group 

Ne si kompani Zilonis kemi vendos me 
marrë pjesë në panairin Expokos, sepse 
është panairi më i madh në Kosovë.



Pra, ne nuk duhet me munguar këtu si 
kompani Zilonis. I kemi produktet, presim 
networking, presim me u kyç me klienta, 
por edhe me e prezantu kompaninë, me i 
tregu produktet, mundësitë e energjetimit 
dhe pajisjeve tona.

Z. Ylber Shehu
Pajtoni Group

Prej këtij panairi presim që përpos që 
Pajtoni Group të ndërtojë një emër 
edhe në Prishtinë edhe në Kosovë te 
shqipëtaret e Kosovës, po ashtu presim 
edhe të gjithë ata që duan të investojnë 
në jugun e Shqipërisë, pra në perlat 
shqiptare – patjetër që janë të 
mirëpritur.



Në detaj, gjithë stafi i Pajtoni Group, që 
nga arkitekti, drejtuesit e shitjeve e të 
marketingut, janë këtu për t’i mirëpritur 
dhe për t’ju dhënë të gjitha detajet me 
përpikëri

Z. Esat Ahmeti
Tullat.com

Në vitin 2012 kemi marrë pjesë për herë të 
parë në panairin e njejtë – kjo është hera e 
tretë që po marrim pjesë. Kemi raste që 
edhe vitin e kaluar kemi pasur klientë që na 
kanë thënë se janë njohur me ne në vitin 
2012 gjatë panairit. 



Do të thotë që ata janë zhdukur për mbi 10 
vite, nuk kanë qenë më klientët tanë, por 
pas 10 vitesh ju ka rënë ndërmend që kanë 
takuar një firmë në panair dhe janë kthyer 
sërish si klientë.

Z. Enver Ahmeti
Montig

Kemi vendosur të marrim pjesë në panair 
për arsye se e shohim si një mundësi më 
shumë për të prezantuar produktet dhe 
shërbimet që i ofrojmë si kompan.



Prej këtij panairi presim të njihemi me 
klientë të rinj, të kemi kërkesa të reja në 
Kosovë dhe ndoshta edhe në rajon – për 
arsye se do të ketë vizitorë nga rajoni. 
Prandaj pritshmëritë janë që kjo do të jetë 
një mundësi e mirë për të arritur deri tek 
klientët e rinj.



CERTIFIKATAT PËR 
PJESËMARRJE 

Të gjithë ekspozuesit u vlerësuan me certifikata 
për pjesëmarrje dhe kontribut në panair. 



STATISTIKA MBI 
EKSPOZUESIT – 
EXPOKOS 2025 

159 Numri total

i ekspozuesve

25
Numri i 

ekspozuesve të huaj

14
Numri i bashkë-

ekspozuesve

120
Numri i 

ekspozuesve 
vendorë

Pjesëmarrja ndërkombëtare

EXPOKOS u kthye këtë pranverë me 
më shumë mundësi për bizneset që 
synojnë rritje, bashkëpunim dhe 
prezantim të risive teknologjike.



Me pjesëmarrjen e kompanive nga 
Kosova, Austria, Gjermania, Franca, 
Shqipëria, Greqia, Maqedonia e Veriut 
dhe vende të tjera, panairi ofron një 
pasqyrë gjithëpërfshirëse të 
zhvillimeve më të fundit në industri. 



STATISTIKA MBI 
VIZITORËT – 

EXPOKOS 2025 

15

Panairi EXPOKOS tërheq një audiencë profesionale dhe të specializuar nga 
sektorët më të rëndësishëm ekonomikë dhe teknikë. Profilet e vizitorëve ishin: 

� Ndërtues, investitorë dhe zhvillues projektesh infrastrukturore�

� Arkitektë, inxhinierë dhe projektues teknik�

� Kontraktorë nga sektori publik dhe privat�

� Distribuues teknik dhe furnitorë të industrisë së ndërtimit�

� Përfaqësues të institucioneve shtetërore dhe lokale�

� Operatorë dhe kompani nga sektori i sigurisë dhe energjisë 

Vizitorët vendorë

12,100+
Numri total i vizitorëve vendorë

8,900+ 
Vizitorë 
profesionalë

3,200+  
Vizitorë të 
përgjithshëm
/publiku

Vizitorët e huaj

2,460+
Numri total i vizitorëve të huaj

1,950+ 
Vizitorë 
profesionalë

510+  
Vizitorë të 
përgjithshëm
/publiku

EXPOKOS 
NË MEDIA 

EXPOKOS 2025 u mbulua gjerësisht nga mediat vendore dhe ndërkombëtare. 
Kronika televizive, intervista me ekspozues dhe pjesëmarrës, si dhe raportime në 
portale online kontribuan në promovimin e ngjarjes dhe rritjen e ndikimit publik. 



CEO - Congress and Event Organization




Mob: +383 44 629 916 | Mob: +383 46 444 420


Adresa: Rr. Emrush Miftari nr.14 - Velani, 10000 Prishtinë, Kosovë


info@ceokos.com | www.ceokos.com

Shihemi ne edicionin e 25-të EXPOKOS 2026  
Panair i Ndërtimtarisë, Energjisë, Makinerisë dhe Sigurisë 

27–28 Maj 2026 


